
ᐄᑉᐳ 8, 2021 

ᓂᕈᐊᖅᑕᐅᓯᒪᔪᖅ ᔫ ᓴᕕᑲᑖᖅ 
ᒥᓂᔅᑕ ᐊᕙᑎᓕᕆᓂᕐᒧᑦ 
ᓄᓇᕗᑦ ᒐᕙᒪᒃᑯᑦ 

ᒥᔅᑕ ᓴᕕᑲᑖᕐᒧᑦ: 

ᐱᔾᔪᑎᓕᒃ: ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓚᐅᖅᑐᑦ ᑕᐃᒃᑯᐊ ᓄᓇᕗᑦ 
ᒐᕙᒪᒃᑯᖏᓐᓄᑦ  ᑐᒃᓯᕋᐅᑕᐅᓚᐅᖅᑐᑦ ᐊᖀᖁᔨᓂᖅ ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒃᑕᐅᔪᓐᓇᕐᓂᖏᓐᓂᒃ 74-ᓂᒃ ᑕᐅᕙᖓᑦ ᖃᒡᒋᐅᔭᐅᑉ ᑕᕆᐅᖓᓂᒃ  

ᑕᐃᑲᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ, ᑲᑎᒪᔩᓪᓗᓐᓃᑦ) ᑲᑎᒪᓂᖏᓐᓂᒃ 
(RM001-2021-ᒥ) ᑕᒫᓂ ᒫᔾᔨ 10, 2021-ᒥ, ᐃᖃᓇᐃᔭᕐᕕᒃᓯᓐᓂᒃ ᖃᐃᑕᐅᓚᐅᕐᒪᑕ 
ᑐᒃᓯᕋᐅᑎᓂᒃ ᑲᑎᒪᔨᑦᑎᓐᓂᒃ ᐊᖀᖁᔨᓂᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂ 
74−ᓂᒃ ᓇᓄᕐᓂᒃ ᑕᐅᕙᖓᑦ ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ, ᑕᐃᒪᐃᓕᖓᑲᓐᓂᑐᐃᓐᓇᕋᔭᖅᑐᓂᒃ 
ᒫᓐᓇᐅᔪᖅ ᐊᑐᖅᑕᐅᕙᒃᑐᓂᒃ ᐊᑐᕐᓗᑎᒃ ᓇᓐᓄᒃᑕᐅᔪᓐᓇᕐᓂᖏᓐᓂᒃ. ᑲᑎᒪᔩᓐᓇᐃᑦ 
ᑲᑎᒪᓂᖏᓐᓂᒃ (IC001-2021), ᑕᒫᓂ ᒪᔾᔨ 11, 2021−ᒥ, ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ 
ᐃᖃᓇᐃᔭᕐᕕᒃᓯᓐᓂᒃ ᑐᒃᓯᕋᐅᑎᓂᒃ, ᑕᐃᒃᑯᓂᖓᓗ ᐊᑕᐅᓯᕐᒥᒃ (1) ᐅᓂᒃᑳᓕᐊᖏᓐᓂᒃ 2015–
2017−ᒥ ᓄᓇᕗᑦ ᒐᕙᒪᒃᑯᑦ ᖃᐅᔨᓴᖅᑕᕕᓂᖏᓐᓂᒃ ᓇᓚᐅᑖᕈᑕᐅᓂᖏᓐᓂ ᐃᑦᑐᐊᖅᑐᕐᕕᖕᒥ 
ᓇᓄᖃᖅᑎᒋᓐᓂᖏᓂᒃ, (2) ᐅᓂᒃᑳᖅᑐᓂᒡᓗ ᓄᓇᕗᑦ ᒐᕙᒪᒃᑯᑦ ᓇᖕᒥᓂᖅ ᑎᑭᓯᒪᓪᓗᑎᒃ 
ᑐᑭᓯᓂᐊᕐᕕᖃᓚᐅᕐᓂᖏᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᐅᖅᓱᖅᑑᕐᒥ, ᓴᓂᕋᔭᖕᒥᒃ, 
ᐃᒡᓗᓕᖕᒥᒃ, ᑯᒑᕐᕈᖕᒥ, ᓈᐅᔮᓂ, ᑕᓗᕐᔪᐊᓂᓗ,  (3) ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖃᐅᔨᓴᖅᑕᐅᓚᐅᖅᑐᓂᒃ ᐃᑦᑐᐊᖅᑐᕐᕕᐅᑉ ᑕᕆᐅᖓᓂ ᓇᓐᓂᐊᕐᕕᖕᒥ ᐱᓕᕆᑎᑦᑎᓪᓗᑎᒃ 
ᑕᒪᒃᑯᓂᖓ ᓄᓇᕗᑦ ᒐᕙᒪᒃᑯᖏᑦ, ᐊᒻᒪᓗ (4) ᐅᖃᐅᓯᒃᑯᑦ ᐅᖃᐅᓯᒃᓴᓂᒃᑕᐅᓚᐅᖅᑐᓄᑦ 
ᐊᐅᓚᑦᑎᔨᐅᖃᑕᐅᔪᓄᑦ ᐃᓚᒋᔭᐅᕙᒃᑐᓄᑦ, ᑲᑎᒫᔨᕗᑦ ᑲᑎᒪᓂᕇᓐᓇᓲᕆᔭᖓᓐᓂ ᑲᑎᒪᑎᓪᓗᒋᑦ. 
ᑲᑎᒪᔩᑦ ᐃᒪᐃᓕᖓᔪᒥᒃ ᐃᓱᒪᓕᐅᓕᓚᐅᖅᐳᑦ: 

ᐱᒋᐊᖅᑎᑦᑎᔪᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᖓᕙᕆᐊᖅᑕᐅᖁᓪᓗᒋᑦ 
ᐃᓱᒪᓕᐅᕈᑕᐅᔪᓐᓇᕐᓂᖏᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂ ᑕᐅᕙᖓᑦ 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖏᑦ 



 

 

 

 

ᐃᑦᑐᐊᖅᑐᕐᕕᐅᑉ ᑕᕆᐅᖓᓂ, ᑐᑭᓯᔭᐅᓚᐅᕐᓗᑎᒃ ᑲᔪᓯᑎᑕᐅᓂᖏᑦ ᑐᑭᓯᓂᐊᕈᑕᐅᔪᑦ 
ᐱᔾᔪᑎᓖᑦ ᓇᓄᕐᓂᒃ ᐊᖑᓇᓱᒍᓇᕐᓂᕐᒥᒃ ᐊᐅᓚᑦᑎᔾᔪᑎᔾᔪᑎᒃᓴᐃᑦ ᐊᒻᒪᓗ 
ᐊᑐᒃᑲᓐᓂᒐᒃᓴᐅᔪᓐᓇᖅᑐᓂᒃ ᓇᓐᓄᒍᓐᓇᐅᑎᓂᒃ ᐊᒥᐊᒃᑯᓂᒃ ᓈᓴᐅᓯᕆᔾᔪᑎᒃᓴᐃᑦ 
ᐋᕿᐅᒪᓂᖏᑦ (HACCS−ᖑᓂᕋᖅᑕᐅᔪᑦ), ᓂᕆᐅᒋᔭᐅᓕᕐᒪᑕ ᐅᕙᑦᑎᓐᓄᑦ 
ᑐᓂᔭᐅᓵᓕᓛᓕᕐᓂᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᐊᖅᑕᐅᔪᒃᓴᐅᓂᕐᒧᑦ 
ᐊᖏᕈᑕᐅᔪᓐᓇᖁᓪᓗᒋᓪᓗ ᕿᓚᒥᐅᓂᐊᖅᑐᖅ.  

 

 
ᐃᓱᒪᓕᐅᖅᐸᓪᓕᐊᓂᖏᓐᓂ, ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᒪᑯᓂᖓ 
ᐊᐃᕙᐅᑕᐅᖃᑦᑕᖅᓯᒪᓂᖏᓐᓂᒃ ᐊᒻᒪᓗ ᓴᕿᑎᑕᐅᓯᒪᔪᓂᒃ ᑐᑭᓯᑎᑦᑎᒋᐊᕈᑕᐅᓂᕐᒧᑦ: 
 
ᖃᐅᔨᓴᖅᑎᓄᑦ ᓇᓄᖃᕐᕕᐅᓂᕐᒥ ᑕᐅᕙᓂ ᐊᒥᔅᓲᓂᖏᓐᓂᒃ ᖃᐅᔨᓴᖅᑕᐅᓂᖏᑦ 
 
ᑲᑎᒫᔨᑦ ᑐᑭᓯᓂᐊᑦᑎᐊᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᖅᓱᑎᒡᓗ ᓴᕿᑎᑕᐅᓯᒪᔪᓂᒃ ᑕᐃᒃᑯᓇᖓᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 2015–2017-ᒥ ᖃᐅᔨᓴᖅᑕᐅᓚᐅᖅᑐᓂᒃ ᓇᓄᖅᑕᖃᖅᑎᒋᓂᖏᓐᓂᒃ 
ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ. ᐊᒥᔅᓲᓂᖏᑦ ᓇᓚᐅᑖᖅᑕᐅᓚᐅᖅᑐᑦ ᑕᒫᓃᓐᓂᖅ 1525 
(ᑕᒻᒪᐅᒪᓂᖃᖅᑎᒋᔪᓐᓇᖅᑐᑦ ᓈᓴᐅᑎᓕᖕᓂ ᐃᒪᐃᓕᖓᔪᓂᒃ = 1231–1819), 
ᐊᔾᔨᑲᐃᓐᓇᑲᓴᒋᔭᖏᓐᓂᒃ ᓇᓚᐅᑖᖅᑕᐅᓯᒪᓚᐅᕐᓂᖏᓐᓂᒃ ᐊᕐᕋᒍᓂᒃ 1998-ᒥᒃ-2000-ᒧᑦ 
ᐊᒥᓲᓂᕋᖅᑕᐅᓚᐅᖅᑐᓂᒃ 1592-ᓂᒃ. ᖃᐅᔨᓴᖅᑕᐅᔪᓂ ᐃᓱᒪᓇᖅᑐᑦ ᐃᑦᑐᐊᖅᑐᕐᕕᖕᒥ ᓇᓄᐃᑦ 
ᖃᓄᐃᖏᓐᓂᖅᓴᐅᓂᖏᓐᓂᒃ ᑎᒥᒥᒍᑦ ᓴᓂᐊᓂ ᓯᕗᓂᐊᒍᑦ ᖃᐅᔨᓴᖅᑕᐅᕙᓚᐅᕐᓂᖏᓐᓂᒃ 
ᐊᕐᕋᒍᓂ 1998–2000-ᒥ. ᐊᕐᓇᓪᓗᐃᑦ ᓇᓄᐃᑦ ᓴᓂᐊᓂ ᐊᖑᓴᓪᓗᐃᑦ ᐅᓂᒃᑳᕈᑕᐅᓚᐅᖅᑐᑦ 
ᐊᒥᔅᓱᓂᖅᓴᐅᓕᕐᓂᖏᓐᓂᒃ ᑕᒫᖓᑦ ᓈᓴᐅᑎᓃᓚᐅᖅᑐᓂᒃ 0.57-ᒥᒃ (1998–2000) ᑕᒪᓃᓕᖅᓱᑎᒃ 
ᓇᓴᐅᑎᓕᖕᓂ 0.61-ᒥ (2015–2017-ᒥ), ᒪᓕᑦᑎᐊᖅᑐᔮᑐᐃᓐᓇᖅᑐᓂᒃ 
ᑕᐃᒪᐃᓕᓂᐊᕋᓱᒋᔭᐅᓚᐅᕐᓂᖏᑦ ᐆᒃᑐᕋᐅᑎᖏᓐᓂᒃ ᐊᒥᔅᓲᔪᓐᓃᖅᐸᓪᓕᐊᓚᖓᓂᖅ ᐊᖑᓴᓪᓗᐃᑦ 
ᓇᓄᐃᑦ  ᑕᐅᕙᓂ ᐃᑦᑐᐊᖅᑐᕐᕕᐅᑉ ᑕᕆᐅᖓᓂ, ᐋᕿᐅᒪᔭᐅᓂᖏᓐᓄᑦ ᒪᕐᕉᖕᓂᒃ 
ᐊᖑᓴᓪᓗᕈᓐᓇᖅᑎᑕᐅᓂᖏᑦ 2:1 ᐊᑕᐅᓯᕐᒥᒃ ᐱᔪᓐᓇᖅᓯᓗᑎᒃ ᐊᕐᓇᓪᓗᕐᒥᒃ 
ᓇᓄᒡᕕᐅᔪᓐᓇᕐᓂᖏᓐᓂ. ᖃᐅᔨᓴᖅᑕᐅᓂᖏᓐᓂ ᐊᒥᓱᕈᖅᐸᓪᓕᐊᑦᑎᐊᖅᑐᔭᖅᑐᑦ 
ᐊᑎᑕᓂᒃᐸᓪᓕᐊᐸᓪᓕᐊᓂᑦ ᑕᒫᓂᒻᒪᑕ ᓇᓴᐅᑎᓯᖏᑦ  1.61 (ᐊᓯᔾᑭᑕᒍᓐᓇᕐᓂᖃᖅᑐᓂᒃ = 1.51–
1.70) ᑕᐃᑯᐊ ᐊᑕᐅᓯᕐᒥᒃ ᐊᕐᕋᒍᓖᑦ ᐊᑎᖅᑕᓖᑦ ᓇᓴᐅᑎᖃᖅᑎᑕᐅᓪᓗᑎᒃ ᐃᒪᐃᓕᖓᔪᓂ 1.53 
(ᐊᓯᔾᑭᑕᒍᓐᓇᕐᓂᖃᖅᑐᓂᒃ = 1.41–1.61). 
 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᒋᓯᒪᔭᖏᑦ 



 

 

 

 

ᑐᖓᕕᐅᓪᓗᑎᒃ ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓂᒃ ᐅᓂᒃᑳᓕᐊᑦ, ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᐃᑦᑐᐊᖅᑐᕐᕕᐅᑉ ᑕᕆᐅᖓᓂ ᓇᓄᐃᑦ ᖃᓄᐃᖏᑦᑎᐊᕐᒪᑕ, 
ᕿᑐᖏᐅᖅᐸᓪᓕᐊᓗᑎᒡᓗ, ᐃᓱᒪᒋᓪᓗᒋᑦ ᓇᓚᐅᑖᖅᑕᐅᓯᒪᓂᖏᑦ ᐊᒥᔅᓱᓂᖏᓐᓂ, ᑎᒥᐊᒍᓪᓗ 
ᐊᖏᑎᒋᕙᖕᓂᖏᓐᓂᒃ, ᐊᒻᒪᓗ ᐊᑎᖅᑕᓂᒃᐸᓪᓕᐊᓂᖏᓐᓂᒃ ᓇᓴᐅᓯᕆᔭᐅᓯᒪᔪᑦ.  
ᐊᑎᖅᑕᖅᓯᒪᓚᐅᕐᓂᖏᑦ ᐊᕐᓇᓪᓗᓂ ᐊᒥᔅᓲᓂᖅᓴᐅᓚᐅᖅᑐᑦ ᑕᐃᒃᑯᓇᖓᑦ 
ᐅᓂᒃᑳᓕᐅᕈᑕᐅᓚᐅᕐᓂᖏᓐᓂᒃ ᑕᐅᕙᖓᑦ ᕿᑭᖅᑖᓗᖕᒥ ᓴᓐᓂᕈᑎᐅᑉ ᑕᕆᐅᖓᓂ, ᓴᓂᕋᔭᐅᑉ 
ᓯᑯᓯᓚᕐᒥᐅᑦ ᑕᕆᐅᖓᓂᒃ, ᕼᐊᑦᓴᓐᐲᑉ ᓂᒋᐊᓂ, ᐊᒻᒪᓗ ᑕᐅᕙᓂ ᑦᓱᒃᓯᑉ ᑕᕆᐅᖓᓂ 
ᓇᓐᓄᖃᕐᕕᐅᕙᖕᓂᖓᓂ, ᑐᑭᓯᓇᕈᑕᐅᔪᔮᖅᓱᑎᒃ ᑕᐃᒃᑯᐊ ᐃᑦᑐᐊᖅᑐᕐᑐᕕᐅᑉ ᑕᕆᐅᖓᓂ ᓇᓄᐃᑦ 
ᐊᒥᓱᕈᖅᐸᓪᓕᐊᓂᖏᓐᓂᒃ.  
 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑕᐅᓂᖏᑦ 
 
ᑲᑎᒪᔨᑦ ᕿᒥᕐᕈᐊᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᖅᑕᐅᓚᐅᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. ᐅᓂᒃᑳᓕᐊᖏᑦ ᑐᖓᕕᖃᓚᐅᖅᑐᑦ ᐊᐱᖅᓱᖅᑕᐅᖃᑕᓚᐅᕐᓂᖏᓐᓂᒃ ᐃᓄᐃᑦ 
ᐱᖓᓲᔪᖅᑐᓂᒃ 6-ᖑᔪᓂ ᓄᓇᓕᖕᓂ ᑕᒪᐃᓐᓂᒃ ᓇᓐᓂᐊᖃᑕᐅᕙᒃᑐᓂᒃ ᑕᐅᕙᖓᑦ 
ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ. ᐊᐱᖅᓱᖅᑕᐅᓚᐅᖅᑐᑦ ᐅᖃᓚᐅᖅᑐᑦ ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ 
ᓇᓐᓂᐊᕐᕕᐅᕙᓐᓂᕐᒥ ᓇᓄᐃᑦ ᐊᒥᓱᕈᕆᐊᖅᓯᒪᓂᖏᓐᓂᒃ ᑕᐃᒪᖓᓂᒃ ᐊᕐᕌᒍᖏᓐᓂᒃ 
1970−ᖏᓐᓂ; ᐃᓄᐃᓪᓗ ᑕᑯᒐᔪᓐᓂᖅᓴᐅᕙᓕᕐᓂᖏᓐᓂᒃ ᖃᓄᐃᖏᑦᑎᐊᖅᑐᒥᒃ ᐊᒥᓱᐊᓗᖕᓂᒃ 
ᓇᓄᕐᓂᒃ, ᐊᕐᓇᓪᓗᕐᓂᒃ ᐊᒻᒪᓗ ᐊᑎᖅᑕᐅᓵᓚᐅᖅᑐᓂᒃ ᓇᓄᕐᓂᒃ; ᑐᓴᖅᓴᐅᖏᓐᓇᖃᑕᕐᓂᖏᑦ 
ᐅᒥᐊᕐᔪᐊᖃᖃᑕᓕᕐᓂᕐᒧᑦ ᐅᓗᕆᐊᓇᕈᑕᐅᔪᑦ ᓇᓄᕐᓄᑦ; ᑕᐃᒃᑯᐊ ᓯᑯᑐᖃᐅᓂᐊᓘᕙᓚᐅᖅᑐᑦ 
ᓄᖑᐸᓪᓕᐊᓕᖅᑐᑦ ᓱᑲᓕᓂᖅᓵᓗᖕᒥᒃ; ᓇᓄᐃᓪᓗ ᓄᓇᒧᐊᖅᓵᓕᓂᖅᓴᐅᕙᓕᖅᓱᑎᒃ 
ᕿᓚᒥᐅᓂᖅᓴᐅᕙᓕᖅᑐᒥᒃ ᑭᓯᐊᓂ ᓱᓕ ᓯᑯᑉ ᐊᓯᔾᔨᖅᐸᓪᓕᐊᓂᖓᓄᑦ ᓱᓕ 
ᐊᒃᑐᖅᑕᐅᓯᒪᓂᐊᖅᑐᔮᖏᑦᑐᑦ. ᑕᒪᐃᓐᓂᑲᓴᒃ ᐊᐱᖅᓱᖅᑕᐅᔪᑦ ᐃᓱᒪᓘᑎᖃᓚᐅᖅᑐᑦ ᓇᓄᓕᕆᓂᕐᒧᑦ 
ᐃᓱᒪᓕᐅᕈᑕᐅᕙᖕᓂᖏᑦ ᑲᔪᓯᑎᑕᐅᓗᐊᖃᑕᕐᒪᑕ ᐃᓱᒪᒃᓴᖅᓯᐅᕈᑕᐅᕙᒐᑎᒃ ᐃᓄᐃᑦ ᖃᐅᔨᒪᓂᖏᑦ 
ᐊᒻᒪᓗ ᓯᓚᑐᓂᖏᑦ, ᑕᐃᒃᑯᐊᓗ ᐱᐅᓯᑐᖃᖅᑎᒍᑦ ᐊᑕᖃᑎᒌᖕᓂᖏᑦ ᐃᓄᐃᓪᓗ ᓇᓄᐃᓪᓗ. 
ᑲᑎᒪᔩᑦ ᖃᐅᔨᒪᔪᑦ ᐊᐱᖅᓱᖅᑕᐅᓚᐅᖅᑐᑦ ᐃᓄᐃᑦ ᓇᖕᒥᓂᖅ ᐊᐱᕆᔭᐅᕙᓚᐅᖏᓂᖏᓐᓂᒃ 
ᐅᖃᐅᓯᖃᖁᔭᐅᓂᖅ ᑕᐃᒃᑯᓂᖓ ᐱᔾᔪᑎᖃᖅᑐᓂᒃ ᓄᓇᕗᑦ ᒐᕙᒪᒃᑯᑦ ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒡᕕᐅᔪᓐᓇᖁᔭᖏᓐᓂᒃ ᐊᑐᓕᖁᔭᓕᐊᕆᔭᐅᓯᒪᔪᓂᒃ.  
 
ᓇᓐᓄᒃᑕᐅᖃᑕᕐᓂᖏᓐᓂᒃ ᑎᑎᖃᖁᑎᒋᔭᐅᔪᑦ ᑕᐃᒃᑯᐊᓗ ᐊᒥᐊᒃᑯᖏᑦ ᐊᑐᖅᑕᐅᓯᒪᖏᑦᑐᑦ 
ᓇᓐᓄᒍᓐᓇᐅᑏᑦ ᖃᓄᐃᓕᖓᓂᖏᑦ 
ᒪᓐᓇᐅᔪᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᔪᓐᓇᖅᐳᑦ ᐱᖓᓲᔪᖅᑐᓄᑦ 6-ᓄᑦ ᐃᓄᐃᑦ 



 

 

 

 

ᓄᓇᖏᓐᓂᑦ ᐃᒪᐃᓕᖓᔪᓂᒃ: ᐃᒡᓗᓕᖕᒥᒃ (11), ᓴᓂᕋᔭᖕᒥᒃ (4), ᑰᒑᕐᔪᒃ (24), ᑕᓗᕐᔪᐊᑦ (25), 
ᐅᖅᓱᖅᑑᖅ (5) ᐊᒻᒪᓗ ᓇᐅᔮᑦ (5). ᑲᑎᒫᔨᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᓴᕿᑎᑕᐅᓯᒪᔪᓂᒃ 
ᑐᑭᓯᑎᑦᑎᒋᐊᕈᑎᒃᓴᓂᒃᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓐᓄᒡᕕᐅᖃᑕᖅᓯᒪᓂᖏᓐᓂᒃ 
ᐃᑦᑐᐊᖅᑐᕐᕕᖕᒥ ᐊᕐᕋᒍᓂᒃ ᐊᑯᓐᓂᖏᓐᓂᒃ ᐱᒋᐊᓚᐅᖅᑐᓂᒃ 2009–ᒥᒃ 2019−ᒧᑦ. ᑕᒪᒃᑯᐊ 
ᑎᑎᖃᖁᑎᖏᓐᓂ ᑕᑯᒃᓴᐅᑎᑦᑎᔪᑦ ᓇᓐᓄᒡᕕᐅᒐᔪᒃᐸᓚᐅᕐᓂᖏᓐᓂ ᑕᐃᒪᖓᓂᒃ 2019−ᒥ 
ᐊᑕᓃᖏᓐᓇᖅᑐᓂᒃ ᓇᓐᓄᒍᓐᓇᐅᖅᑎᑕᐅᔪᓂᒃ—ᓇᓐᓄᒡᕕᐅᓯᒪᓗᓂ 63−ᓂᒃ ᓇᓄᕐᓂᒃ 
ᐊᕐᕋᒍᑕᒫᖅ, ᑕᓪᓕᒪᓂ ᐊᓂᒍᖅᑐᓂ ᐊᕐᕋᒍᓂ. ᑲᑎᒪᔩᑦ ᐊᐱᕆᓚᐅᖅᑐᑦ  ᓄᓇᕗᑦ ᒐᕙᒪᒃᑯᖏᓐᓂᒃ 
ᓲᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒡᕕᐅᔪᓐᓇᕐᓂᖏᑦ ᐊᑐᖅᑕᐅᔪᐃᓐᓇᐅᕙᖏᒪᖔᑕ. ᑲᑎᒪᔨᑦ 
ᑐᓴᓚᐅᖅᑐᑦ ᐋᕿᐅᒪᔭᐅᓂᖏᓐᓂᑦ ᒪᕐᕉᖕᓂᒃ ᐊᖑᓴᓪᓗᕆᐊᖃᕐᓂᖏᑦ−2:1−ᐊᑕᐅᓯᕐᒥᒡᓗ 
ᐊᕐᓇᓪᓗᕈᓐᓇᖅᓯᑎᑕᐅᕙᒃᓱᑎᒃ, ᐃᓚᖏᑦ ᓄᓇᓖᑦ ᓇᓐᓄᒃᑕᐃᓕᒪᓕᖃᑕᕐᒪᑕ ᐊᕐᓇᓪᓗᕈᓐᓇᐅᑎᑦ 
ᓄᖑᑕᐅᔭᕌᖓᒥᒃ, ᐃᓕᕋᓈᖅᓵᕐᕕᐅᑦᑕᐃᓕᔪᒪᓂᕐᒧᑦ ᐅᖓᑕᐅᔾᔨᑕᐃᓕᒪᕙᖕᒪᑕ ᑕᐃᒃᑯᐊ 
ᐊᑐᕐᓂᖏᓐᓂ ᐋᕿᒋᐊᖅᑕᐅᖃᑕᕈᓐᓇᓚᐅᖅᑐᑦ ᑰᑕᖃᕈᑕᐅᓂᖏᑦ ᓇᓐᓄᒃᑕᐅᔪᓐᓇᖅᑐᓂᒃ 
(ᑕᐃᒃᑯᐊᓕ ᓈᓴᐅᑎᖃᖅᑎᑕᐅᓚᐅᖅᑐᑦ ᓇᓐᓄᒍᓐᓇᐅᑎᖏᑦ 2:1-ᒥᑦᑐᓐᓂᒃ ᐊᖑᓴᓪᓗᕈᓐᓇᕐᓂᖅ 
ᐊᕐᓇᓪᓗᕈᓐᓇᕐᓂᕐᒧᓪᓗ ᐊᓯᔾᔨᖅᑕᐅᓕᓚᐅᖅᐳᑦ 2019−ᖑᑎᓪᓗᒍ). ᑲᑎᒪᔩᑦᑕᐅᖅ 
ᑐᓴᖅᑎᑕᐅᓚᐅᖅᑐᑦ ᓯᑯ ᐱᐅᖏᑦᑐᐊᓘᖃᑦᑕᕐᓂᖓᓄᑦᑕᐅᖅ ᐱᔾᔪᑕᐅᖃᑕᓚᐅᕐᒥᔪᖅ 
ᑎᑭᑕᐅᔪᓐᓇᐃᓕᖃᑕᕐᓂᖏᓐᓄᑦ “ᓇᓐᓂᕐᕕᑦᑎᐊᕙᐅᔪᒐᓗᐊᓄᑦ.” 
 
ᑕᐃᒪᐃᓂᖓᓄᑦ ᑕᒪᒃᑮᕙᓐᖏᓐᓂᖏᓐᓄᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂ 
ᖁᓕᐅᓕᖅᑐᓂ 10 ᐊᓂᒍᖅᑐᓂ ᐊᕐᕋᒍᓂᒃ ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ ᐊᑐᖅᓯᒪᖏᓚᑦ 
ᐊᒥᐊᒃᑯᓂᒃ ᓇᓐᓄᒍᓐᓇᐅᑎᖏᓐᓂᒃ ᑕᒫᓃᑦᑐᓂᒃ 119−ᓂᒃ ᐊᖑᓴᓪᓗᕈᓐᓇᐅᑎᓂᒃ ᐊᒻᒪᓗ 
22−ᓂᒃ ᐊᕐᓇᓪᓗᕈᓐᓇᐅᑎᓂᒃ ᐊᒥᐊᒃᑯᓯᒪᓗᑎᒃ ᐊᑐᖅᓯᒪᖏᑕᖏᓐᓂᒃ, ᑎᑭᓪᓗᒍ ᑕᒪᐅᖓ 
ᐃᓱᐊᓂ ᓇᓐᓂᐊᕐᕕᐅᓂᕐᒧᑦ 2019–2020−ᒧᑦ.  ᓄᓇᕗᑦ ᒐᕙᒪᒃᑯᖏᑦ ᐅᓂᒃᑳᓚᐅᖅᑐᑦ ᑕᐃᒃᑯᐊ 
ᐊᑐᖅᑕᐅᓯᒪᖏᑦᑐᑦ ᐊᒥᐊᒃᑯᖏᑦ ᓇᓐᓄᒍᓐᓇᐅᑏᑦ ᐊᒥᔅᓲᓂᖏᑦ ᐃᓕᔭᐅᓂᐊᕐᓕᒥᔪᑦ 
ᐱᑕᖃᖏᑦᑐᓄᑦ 0−ᒧᑦ ᐱᔾᔪᑕᐅᓗᓂ ᓄᑖᓂᒃ ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒍᓐᓇᐅᑎᑖᕐᓂᐊᓕᕐᒥᒻᒪᑕ, ᐊᑐᓕᖁᔨᓪᓗᑎᒡᓗ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ 
ᐃᓱᒪᒋᔭᐅᕙᖕᒪᑕ ᑕᒪᐃᓐᓂᒃ ᓇᓄᖅᓯᐅᕕᐅᕙᒃᑐᓕᒫᓂ.  
 
ᐅᖃᐅᓯᒃᑯᑦ ᐅᖃᐅᓯᒃᓴᓂᒡᕕᐅᓚᐅᕐᓂᖏᑦ ᑲᑎᒪᔩᑦ ᑲᑎᒪᓂᕇᓇᖅᐸᒃᑕᖏᓐᓂᒃ ᑲᑎᒪᕐᓂᖏᓐᓂ 
ᐊᐅᓚᑦᑎᔨᐅᖃᑕᐅᕙᒃᑐᓂᒃ 
 
ᑲᑎᒪᔩᑦ ᑲᑎᒪᓂᕇᓇᖅᐸᒃᑕᖏᓐᓂᒃ ᑲᑎᒪᓂᖏᓐᓂ,  ᑐᓴᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᖅᓱᑎᒡᓗ 
ᐅᖃᐅᓯᒃᑯᑦ ᐊᐃᕙᐅᑕᐅᓚᐅᖅᑐᓂᒃ ᐊᐅᓚᑦᑎᔨᐅᖃᑎᒋᕙᒃᑕᖏᓐᓂᒃ. ᐊᕙᑎᓕᕆᔨᕐᔪᐊᒃᑯᑦ 
ᓯᓚᐅᓪᓗ ᐊᓯᔾᔨᖅᐸᓕᐊᓂᖓᓄᑦ ᑲᓇᑕᒥ ᐅᖃᐅᓯᖃᓚᐅᖅᑐᑦ ᒫᓐᓇᐅᔪᖅ 



 

 

 

 

ᓇᓐᓄᒡᕕᐅᔪᓐᓇᕐᓂᖏᓐᓂᒃ 74−ᓂᒃ ᑐᖓᕕᖃᓚᐅᕐᓂᖏᓐᓂ ᐱᔾᔪᑕᐅᖅᑕᐅᔪᓂᒃ ᖃᐅᔨᓴᕈᑎᓂᒃ 
ᐋᕿᐅᒪᔭᐅᕙᒃᑐᓂᒃ ᐊᑐᖅᓱᑎᒃ ᒪᕐᕉᖕᓂᒃ ᐊᖑᓴᓪᓗᕈᓐᓇᕐᓂᖏᓐᓂᒃ ᐊᑕᐅᓯᕐᒥᒡᓗ 
ᐊᕐᓇᓪᓗᕈᓐᓇᖃᑦᑕᕐᓗᑎᒃ ᐃᓱᒪᒋᔭᐅᓯᒪᓂᖏᓐᓂᒃ. ᑕᐃᒪᐃᓂᖓᓄᑦ, ᐊᑐᓕᖁᔭᓕᐊᖏᑦ 
ᑕᐃᒪᐃᓕᖓᑐᐃᓐᓇᖁᔨᓂᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᐊᑕᐅᓯᕐᒥᒃ 
ᐊᕐᓇᓪᓗᕈᓐᓇᕐᓂᖏᑦ ᐱᔾᔪᑕᐅᔪᓐᓇᕐᒪᑕ ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒥ 
ᐊᒥᔅᓲᔪᓐᓂᖅᐸᓪᓕᐊᔾᔪᑕᐅᔪᓐᓇᕐᒪᑕ ᐱᔾᔪᑕᐅᓂᕐᒧᑦ “ᐊᕐᓇᓪᓗᐃᑦ ᐱᒻᒪᕆᐅᓂᖅᐹᖑᖕᒪᑕ 
ᐊᒥᓱᕈᖅᐸᓕᐊᔪᓐᓇᕐᓂᖏᓐᓄᑦ ᓇᓄᐃᑦ.” ᐊᕙᑎᓕᕆᔨᕐᔪᐊᒃᑯᑦ ᑲᓇᑕᒥ ᐊᑐᓕᖁᔨᓚᐅᖅᑐᑦ 
ᐊᒥᔅᓲᓂᖏᓐᓂᒃ ᓇᓐᓄᕝᕕᐅᓂᖏᓐᓂᒃ ᐅᓗᕆᐊᓇᕈᑕᐅᔪᓐᓇᖅᑐᓂᒃ ᖃᐅᔨᓴᖅᑕᐅᕙᒌᖁᔨᓗᑎᒃ 
ᓯᕗᓂᐊᒍᑦ  ᐃᓱᒪᓕᐅᕈᑕᐅᓚᐅᖏᓂᖏᓐᓂ ᑕᐃᒃᑯᐊ  ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒃᑕᐅᔪᓐᓇᕐᓂᖏᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ ᐊᐅᓚᑦᑎᓂᕐᒧᑦ ᑕᐃᒫᒃ ᑐᕌᒐᕆᔭᐅᓂᖏᑦ 
ᐊᒻᒪᓗ ᐊᑐᓕᖅᑎᑕᐅᔪᒪᓂᖏᑦ  ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ. 
 
ᑲᑎᒪᔩᑦ ᑐᓴᓚᐅᖅᑐᑦ ᑕᐃᒃᑯᓇᖓᑦ ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ 
ᐅᓂᑲᓛᐅᖅᑐᓂᒃ ᓄᓇᕗᑦ ᒐᕙᒪᒃᑯᑦ ᑐᑭᓯᓂᐊᕐᕕᖃᓚᐅᕐᓂᖏᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ 
ᐱᔭᕆᖅᑕᐅᓯᒪᑦᑎᐊᖏᓗᐊᓚᐅᕐᒪᑕ ᐅᕝᕙᓗᓐᓃᑦ ᐊᒥᒐᓗᐊᓚᐅᖅᑐᑦ ᐱᔾᔪᑕᐅᓂᕐᒧᑦ 
ᐊᑐᖅᑕᐅᓯᒪᖏᓐᓂᖏᑦ ᓇᓐᓄᒍᓐᓇᐅᑎᑦ ᐊᒥᐊᒃᑯᖏᑦ ᐋᕿᒋᐊᖅᑕᐅᓚᖓᓂᖏᑦ 
ᓴᖅᑭᑎᑕᐅᓚᐅᖏᒻᒪᑕ, ᐅᖃᐅᓯᐅᓚᐅᕋᑎᒡᓗ ᑐᑭᓯᓂᐊᕐᕕᐅᓂᖏᓐᓂᒃ ᑲᑎᒪᑎᑦᑎᖃᑦᑕᕐᓂᖏᓐᓂ. 
ᑕᐃᒃᑯᐊᑦᑕᐅᖅ ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ 
ᐱᖁᔨᕗᖔᕈᑎᓕᐊᕆᓚᐅᖅᑕᖏᓐᓂᒃ, ᑐᒃᓯᕋᖅᓱᑎᒃ ᑲᑎᒪᔨᓂᒃ” ᐅᖓᕙᕆᐊᖅᑕᐅᖁᔨᓂᖅ ᓄᑖᓂᒃ 
ᐃᓱᒪᓕᐅᕈᑕᐅᔭᕆᐊᖃᕐᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ ᐃᑦᑐᐊᖅᑐᕐᕕᖕᒥ 
ᑎᑭᓪᓗᒍ ᑭᓯᐊᓂ ᑕᐃᑯᖓ ᓄᓇᓖᑦ ᐊᒻᒪᓗ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ ᑎᒥᖁᑎᖏᑦ 
ᑐᑭᓯᐅᒪᑎᑕᐅᒍᑎᒃ  ᑕᒪᐃᓐᓂᒃ ᐊᒃᑐᑕᐅᓚᖓᓂᖏᓐᓂᒃ ᐊᑐᖅᓯᒪᖏᑦᑐᑦ ᐊᒥᐊᒃᑯᖏᑦ 
ᓇᓐᓄᒍᓐᓇᐅᑎᑦ,  ᐱᕕᓴᖃᖅᑎᑕᐅᓗᑎᒡᓗ ᑭᐅᔪᓐᓇᕐᓂᖅ  ᐆᒪᔪᓕᕆᔨᕐᔪᐊᒃᑯᑦ ᑕᒪᑐᒥᖓ 
ᐃᓱᒪᓘᑕᐅᓂᕐᒥᒃ." ᑭᐅᓪᓗᑎᒃ ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ 
ᖃᓄᐃᓕᖓᖁᔭᖏᓐᓄᑦ, ᐱᖁᔨᕗᖔᕈᑎᓕᐊᕆᓚᐅᖅᑕᖏᓐᓂᒃᓗ 
ᐃᓱᒪᓕᐅᕈᑕᐅᖁᔨᖏᑲᐃᓐᓇᕐᓂᖅ, ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᑐᑦ ᐋᕿᒋᐊᖅᑕᐅᑎᐊᒃᑲᓐᓂᕈᑎᒃ 
ᓄᑖᓂᒃ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ ᐋᖀᓕᕈᑎᒃ, ᒪᓕᑦᑎᐊᕈᑕᐅᑐᐃᓐᓇᕐᒪᑕis 
ᐊᑐᖅᑕᐅᑲᐃᓐᓇᕐᓂᖏᓐᓂ ᐋᕿᒋᐊᖅᑕᐅᖃᑕᕈᓐᓇᕐᓂᖏᑦ ᑰᑕᖃᕈᑏᑦ ᐋᕿᐅᒪᔭᐅᓂᖏᓐᓂᒃ 
ᐊᒻᒪᓗ ᑐᑭᓯᓂᐊᕈᑕᐅᒐᓱᐊᓚᐅᕋᑎᒃ ᑐᑭᓯᓂᐊᕐᕕᖃᖕᓂᖏᓐᓂ. ᓄᓇᕗᑦ ᒐᕙᒪᒃᑯᖏᑦᑕᐅᖅ 
ᖃᐅᔨᑎᑦᑎᓚᐅᖅᑐᑦ ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐃᓚᒋᔭᐅᓚᐅᕐᓂᖏᓐᓂᒃ 
ᑐᑭᓯᓂᐊᕐᕕᐅᓂᖏᓐᓂ ᑲᑎᒪᔪᓂ, ᓴᕿᑎᑦᑎᔪᓐᓇᖅᑐᕕᓂᐅᓚᐅᕆᓪᓗᑎᒃ ᑲᑎᒪᖃᑕᐅᓂᖏᓐᓂ 
ᑕᐃᒃᓂᖓ ᐊᑐᖅᑕᐅᓯᒪᖏᓐᓂᖏᑦ ᓇᓐᓄᒍᓐᓇᐅᑏᑦ ᐊᒥᐊᒃᑯᖏᑦ ᐋᕿᒋᐊᖅᑕᐅᓚᖓᓂᖏᓂᒃ 
ᐃᓱᒪᓘᑕᐅᔪᓂᒃ, ᐱᒻᒪᕆᐅᓇᓱᒋᓚᐅᕈᓂᒋᑦ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓄ 



 

 

 

 

ᐊᑐᓕᖁᔭᓕᐊᕆᔭᐅᓂᖏᑦ ᑲᒪᒋᔭᐅᓂᖏᓐᓂ.  
 

 
ᑐᖓᕕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐅᖃᐅᓯᒃᓴᓂᒃᓯᒪᔭᖏᑦ ᐊᒻᒪᓗ ᐅᖃᐅᓯᒃᑯᑦ 
ᐅᖃᐅᔭᐅᓚᐅᕐᓂᖏᑦ ᑲᑎᒪᔨᑦ ᐊᐅᓚᑦᑎᔨᐅᖃᑎᒌᕙᒃᑕᖏᓐᓂᒃ ᑲᑎᒪᓂᖏᓐᓂ, ᑲᑎᒪᔨᑦ 
ᑐᑭᓕᐅᖅᓯᒪᕗᑦ ᑕᐃᒃᑯᐊ ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ ᓇᓐᓂᐊᕐᕕᐅᕙᓐᓂᕐᒥ ᓇᓄᐃᑦ 
ᖃᓄᐃᖏᑦᑎᐊᕐᓂᖏᓐᓂᒃ ᐊᒻᒪᓗ ᕿᑐᕐᖏᐅᖅᐸᓪᓕᐊᓗᑎᒃ.  ᑕᐃᒪᐃᑲᓗᐊᖅᑎᓪᓗᒋᑦᑕᐅᖅ 
ᑭᓯᐊᓂ, ᐃᓱᒪᒋᖏᑐᐃᓐᓇᕈᓐᓇᖏᒻᒥᔪᑦ ᑕᐃᒃᑯᐊ ᐊᑐᖅᑕᐅᓯᒪᖏᓐᓂᖏᑦ ᓇᓐᓄᒍᓐᓇᐅᑎᑦ 
ᐊᒥᐊᒃᑯᖏᑦ ᐃᓱᒪᓘᑕᐅᓂᖏᑦ ᓴᕿᑎᑕᐅᓯᒪᔪᑦ ᑕᐃᒃᑯᓄᖓ ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ 
ᑲᑎᒪᔨᖏᓐᓄᑦ ᐃᑲᔪᖅᓱᖅᑕᐅᒋᓪᓗᑎᒃ ᐊᓯᖏᓐᓄᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ 
ᑲᑎᒪᔨᖏᓐᓄᑦ. ᑕᒫᓂ ᐃᓱᐊᓂ ᐊᕐᕋᒍᒥ 2019–2020 ᑲᑎᖅᓱᐃᓯᒪᓕᕐᒪᑕ 119−ᓂᒃ 
ᐊᖑᓴᓪᓗᕐᓂᒃ ᓇᓐᓄᒍᓐᓇᐅᑎᓂᒃ ᐊᒻᒪᓗ 22-ᓂᒃ ᐊᕐᓇᓪᓗᕐᓂᒃ ᓇᓐᓄᒍᓐᓇᐅᑎᓂᒃ 
ᐊᒥᐊᒃᑯᓯᒪᔭᖏᓐᓂᒃ ᐋᕿᒋᐊᖅᑕᐅᓂᐊᕐᒪᑕ ᑕᐃᒃᑯᐊ ᐊᕿᒃᑕᐅᓕᕐᒥᒍᑎᒃ ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒃᑕᐅᔪᓐᓇᕐᓂᖏᑦ. ᑕᐃᒪᐃᒪᑦ, ᑲᑎᒪᔨᑦ ᐃᓱᒪᓕᐅᓚᐅᖅᐳᑦ ᐅᖓᕙᕆᐊᖅᑎᑦᑎᓂᖅ 
ᐃᓱᒪᓕᐅᕈᑎᒋᓂᐊᖅᑕᖏᓐᓂᒃ ᐃᑦᑐᐊᖅᑐᕐᕕᖕᒥ ᓇᓐᓂᐊᕐᕕᐅᕙᖕᓂᖓᓂ ᑕᒪᐃᓐᓂᒃ ᑲᑎᓪᓗᒋᑦ 
ᓇᓐᓄᒃᑕᐅᔪᓐᓇᕐᓂᖏᑦ ᐅᑕᕿᔭᐅᓂᖏᓐᓂ ᖃᓄᐃᓕᖓᓚᖓᓂᖏᑦ ᑐᑭᓯᓂᐊᕈᑕᐅᓂᖏᓐᓂ 
ᑕᐃᒃᑯᐊ ᓇᓄᕐᓂᒃ  ᐊᖑᓇᓱᒍᓇᕐᓂᕐᒥᒃ ᐊᐅᓚᑦᑎᔾᔪᑏᑦ ᐊᒻᒪᓗ ᐊᑐᒃᑲᓐᓂᒐᒃᓴᐅᔪᓐᓇᖅᑐᓂᒃ 
ᓈᓴᐅᓯᕆᔾᔪᑏᑦ ᐋᕿᐅᒪᓂᖏᑦ (HACCS), ᓂᕆᐅᒋᔭᐅᓕᕐᒪᑕ ᖃᐃᑕᐅᓵᓕᓛᓕᕐᓂᖅ 
ᐆᒪᔪᓕᕆᔨᕐᔪᐊᒃᑯᑦ ᕿᒥᕐᕈᐊᖅᑕᐅᔭᕆᐊᖃᕐᒪᑕ ᒫᓇᓵᖑᓂᐊᖅᑐᖅ. ᐊᒻᒪᑕᐅᖅ, ᑲᑎᒫᔨᑦ 
ᑐᑭᓕᐅᓚᐅᖅᑐᑦ ᐅᖓᕙᕆᐊᖅᑕᐅᒍᑎᒃ ᐃᓱᒪᓕᐅᕈᑕᐅᔭᕆᐊᖃᕐᓂᖏᑦ ᑕᐃᒃᑯᐊ ᑕᒪᐃᓐᓂᒃ 
ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ, ᐃᓄᐃᑦ ᐱᐅᖏᑦᑐᒥᒃ ᐊᒃᑐᖅᑕᐅᓯᒪᔾᔮᖏᒻᒪᑕ ᐱᔾᔪᑕᐅᓂᕐᒧᑦ 
ᒫᓐᓇᐅᔪᖅ ᑕᒪᐃᓐᓂᒃ ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᑦ ᐊᔾᔨᓴᐃᓐᓇᕆᖕᒪᒋᑦ ᑕᒪᐃᓐᓂᒃ 
ᑲᑎᓪᓗᒋᑦ ᓇᓐᓄᒃᑕᐅᔪᓐᓇᕐᓂᖏᓐᓄᑦ ᐊᑐᓕᖁᔭᓕᐊᕆᔭᐅᓂᖏᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ 
ᓇᓐᓄᖃᑦᑕᕐᓂᖏᓪᓗ ᐊᑕᓃᖏᓐᓇᕐᒪᑕ ᐊᒥᓲᔪᓐᓇᖅᑎᑕᐅᓂᖏᓐᓂᒃ ᓇᓐᓄᒃᑕᐅᔪᓐᓇᕐᓂᖅ ᑕᒫᓂ 
ᖁᓕᐅᓕᖅᑐᓂ 10−ᓂᒃ ᐊᓂᒍᖅᑐᓂ ᐊᕐᕋᒍᓂᒃ.   
 
ᑲᑎᒪᔨᑦ ᑐᑭᓕᐅᖅᑎᑦ ᑐᒃᓯᕋᐅᑎᓂᒃ ᐅᖃᐅᓯᐅᖁᔭᐅᓂᖏᓐᓂ ᓇᓐᓄᒋᓐᓇᐅᑎᑦ 
ᐊᐃᑦᑐᖅᑕᐅᕙᖕᓂᖏᑦ ᑕᒪᐃᓐᓂ ᓄᓇᓕᖕᓂ ᐊᒃᑐᖅᑕᐅᓯᒪᓂᐊᖅᑐᓂ 

ᓄᓇᕗᑦ ᒐᕙᒪᒃᑯᖏᑦ ᑐᑭᓯᑎᑦᑎᒋᐊᕐᓂᕐᒧᑦ ᑎᑎᖃᖁᑎᖏᓐᓂ ᑲᑎᒪᔨᓄᑦ, ᐊᑐᓕᖁᔭᓕᐅᓚᐅᖅᑐᑦ 
ᑕᒪᒃᑯᐊ “ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐅᖃᐅᓯᖃᕆᐊᖃᕐᓂᖏᓐᓂᒃ 

ᐱᔾᔪᑕᐅᓂᖏᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐃᓱᒪᓕᐅᕈᑕᐅᓂᖓ 



 

 

 

 

ᓇᓐᓄᒍᓐᓇᐅᑏᑦ ᐊᐃᑦᑐᖅᑕᐅᕙᖕᓂᖏᓐᓂᒃ ᑕᒪᐃᓂ ᓄᓇᓕᓕᒫᓂ ᓇᓐᓂᐊᖃᑕᐅᕙᒃᑐᓂ 
ᐃᑦᑐᐊᖅᑐᕐᕕᐅᑉ ᑕᕆᐅᖓᓂᒃ ᐊᒻᒪᓗ ᖃᒡᒋᐅᔭᐅᑉ ᑕᕆᐅᖓᓂᒃ ᓇᓐᓂᐊᕐᕕᐅᕙᒃᑐᓂ.” ᑲᑎᒪᔩᑦ 
ᑲᑎᒪᓂᕇᓐᓇᓲᕆᔭᖓᓐᓂ ᑲᑎᒪᓗᑎᒃ, ᓄᓇᕗᑦ ᒐᕙᒪᒃᑯᑦ ᐅᖃᓚᐅᖅᑐᑦ ᑕᐃᒫᒃ 
ᐊᑐᓕᖁᔭᓕᐅᕐᓂᕐᒥᓂᒃ ᐱᔾᔪᑎᖃᖅᓱᑎᒃ ᐃᓚᖏᑦ ᑐᑭᓯᓂᐊᕐᕕᐅᔪᓂ ᐃᓚᐅᓚᐅᖅᑐᑦ 
ᐅᖃᖃᑕᓚᐅᕐᒪᑕ ᐊᓯᔾᔨᖅᑕᐅᖁᔨᓂᖏᓐᓂᒃ ᐃᓱᒪᓕᐅᖅᑎᐅᖁᔨᔪᓐᓃᕐᓂᖅ ᐊᕕᒃᑐᖅᓯᒪᓂᖏᓐᓂ 
ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ, ᐊᒥᓱᕈᕆᐊᖅᑕᐅᖃᑕᕈᓐᓇᕐᓂᖏᑦ ᓇᓐᓄᒍᓐᓇᐅᑏᑦ.  ᑲᑎᒪᔩᑦ 
ᑐᑭᓕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐅᖃᐅᓯᖃᕆᐊᖃᖅᑐᑦ ᓇᖕᒥᓂᖅ  ᐃᓱᒪᓘᑎᒋᔭᖏᓐᓂᒃ 
ᑕᐃᒃᑯᓄᖓ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᒥᑎᖁᑎᖏᓐᓄᑦ.  

 
ᐆᒪᔪᓕᕆᔨᕐᔪᐊᒃᑯᑦ  ᐅᑎᕿᑦᑎᐊᕐᓂᐊᖅᑐᑦ ᑭᐅᔾᔪᑎᒃᓴᔅᓯᓐᓂᒃ, ᐊᒻᒪᓗ 
ᐱᔭᕇᖅᑕᐅᑦᑎᐊᕆᐊᖃᕐᓂᖏᓐᓂᒃ ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂ 
ᐃᓗᓕᖏᑦ 5-ᒦᑦᑐᑦ ᐱᔾᔪᑎᖃᖅᑐᑦ ᐃᓱᒪᓕᐅᑎᒋᔭᐅᓂᕐᒧᑦ ᐊᑐᖅᑕᐅᔭᕆᐊᖃᖅᑐᓂᒃ. 
ᐊᐱᖁᑎᒃᓴᖃᑐᐊᕈᕕᑦ ᑖᒃᑯᓂᖓ ᑎᑎᖃᓂᒃ, ᖃᖓᑐᐃᓐᓇᖅ ᐅᖃᖅᑕᐃᓕᓂᐊᖏᓚᑎᑦ 
ᐆᒪᔪᓕᕆᔨᕐᔪᐊᒃᑯᓐᓄᑦ. 
 
ᑎᑎᕋᖅᑐᖅ, 
 

 
 
ᑖᓂᐅᓪ ᓯᐅᑦᓴᒃ 
ᐃᒃᓯᕙᐅᑕᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐊᔾᔨᖏᓐᓂᒃ:  ᑐᕋᐃᑲᔅ ᒋᔅᓯᖕ, ᓄᓇᕗᑦ ᒐᕙᒪᒃᑯᑦ. 

ᐃᓱᐊᓂ ᑐᑭᑖᕈᑏᑦ 




